
				এই পাতাটির মুদ্রণ সংশোধন করা প্রয়োজন। 
সনাতন
সনাতন ক্রমে ঘোর সংসারী হইয়। উঠেন। অপরের সুবিধা অসুবিধা বিবেচনা না করিয়া, স্বীয় স্বার্থ উদ্ধারের জন্য চেষ্টিত থাকিলেন। কথিত আছে যে, ইনি স্বীয় বাসস্থান প্রসারণার্থ এক নিঃস্ব ব্যক্তির ভদ্রাসন গ্রহণ করিতে ইচ্ছুক হন । তিনি তাহা কোন ক্রমে প্রদান করিতে স্বীকৃত না হইলে, ইনি যে কোন প্রকারে তাহা লইতে উদ্যত হইলেন। অনন্যোপায় হইয়া তিনি বৃন্দাবনে ইহার জ্যেষ্ঠ ভ্রাতা রূপের নিকট গমন পূর্বক আমূল সমুদায় ব্যক্ত করেন। তিনি “ষরী, রল, ইরং, নয়” এই আটটী অক্ষর পত্রাঙ্কিত করিয়া, সেই ব্রাহ্মণের হস্তে দিয়া ভ্রাতার নিকট প্রেরণ করিলেন । ইনি উক্ত আটটী অক্ষরে নিম্ন লিখিত শ্লোক পূরণ করিলেন—
| যছপতে ক গতা মথুরাপুরী,
রঘুপতে ক্ক গভোত্তরকোশলা ।
ইতি বিচিন্ত্য কুরুস্ব মনঃ স্থিরং, নশ্বরজগদিদমবধারয় ॥ শ্লোকের মৰ্ম্ম অবগত হইলে, ইহঁার চৈতন্যোদয় হইল। তখন ইনি সে দুঃখী ব্যক্তিকে নিজাবাসে বাস করিতে দিয়া, স্বয়ং সংসার ত্যাগে কৃতসংস্কল্প হইলেন ।
সনাতন ক্রমে রাজকাৰ্য্যে বীতশ্রদ্ধ হইয় গৃহে বসিয়া, কেবল
[ ২৭৯ ]
সম্পাতি
ধৰ্ম্মালোচনা করিতে লগিলেন । রাজা অনুরোধ করিলেও, ইনি রাজকাৰ্য্যে মনোনিবেশ না করায়, তৎকর্তৃক কারারুদ্ধ হন । সুযোগ পাইয়া, ইনি কারাধ্যক্ষকে সাতহাজার টাকা দিয়া পলায়ন করিলেন । অনন্তর চৈতন্তের নিকট হরিনাম গ্রহণ করিয়া বৃন্দাবন গমন পূৰ্ব্বক,ইনি ধৰ্ম্মচর্চায় অবশিষ্ট জীবন সুখে যাপন করেন । (ভক্তমালা)
সম্পাতি—জটামুরের জ্যেষ্ঠভ্রাতা,
অরুণের পুত্র। কথিত আছে যে, যৌবনে বল বিক্রমে, দুই ভ্রাতা অদ্বিতীয় ছিলেন। দেবরাজ ইন্দ্রের বিরুদ্ধে ইহঁারা দুই ভ্রাতা একদা যুদ্ধার্থে গমন করিয়া তাহাকে জয় করেন । অতঃপর ইহঁার সুৰ্য্যের প্রতি ধাবিত হইলে,'র্তাহার প্রখর উত্তাপে জটায়ু দগ্ধপ্রায় হইয়া পতিত হইতে লাগিলেন, সম্পাতি তাহাকে নিজ পক্ষের ছায়া দান করিয়া রক্ষণ করেন। জটায়ু নিৰ্ব্বিঘ্নে পৃথিবীতে উপস্থিত হইলেন। কিন্তু পক্ষদ্বয় দগ্ধ হওয়ায়, সম্পাতি অজ্ঞান অবস্থায়
বিন্ধ্যপৰ্ব্বতে পতিত হন। সংজ্ঞা
প্রাপ্ত হইয়া ইনি নিশাকর মুনির বাক্যে, সেই স্থানে অবস্থান করেন। কপিগণ যখন সীতান্বেষণে বহির্গত হয়, তখন ইনি তাহাদিগকে সীতাপহারক রাবণের বৃত্তান্ত সবিশেষ

